
Í samræmi við niðurstöður ráðgjafanefndar Iðnaðarráðuneytisins um hagkvæmni 
smávirkjana var Orkustofnun falið að sjá um aðstoð vegna undirbúnings smávirkjana. Sú 
aðstoð varðar aðallega ráðgjöf um rennslismælingar og frummat á aðstæðum. Benedikt 
Guðmundsson hjá Akureyrarútibúi Orkustofnunar hefur yfirumsjón með verkefninu, en 
Vatnamælingar Orkustofnunar (Gunnar Orri Gröndal, Ríkey Hlín Sævarsdóttir o.fl.) sjá 
um ráðgjafarhlutann.  
 
Það er langt því frá að frummat á aðstæðum sé tæmandi úttekt á öllum þeim atriðum sem 
taka þarf afstöðu til við undirbúning smávirkjunar, en það ætti að geta nýst vel þegar 
ákvörðun er tekin um framhald á undirbúningsathugunum. Dæmi um mikilvægt atriði sem 
ekki er fjallað um hér, en nauðsynlegt er að gera grein fyrir áður en hafist er handa, er 
nákvæmlega hvaða orkuþörf virkjuninni er ætlað að uppfylla. Einnig er mikilvægt að gera 
grein fyrir kröfum til gæða og afhendingaröryggis, einkum ef ætlunin er að selja orku inn 
á markað.  

1.  UPPLÝSINGAR FRÁ UMSÆKJANDA 
 
 
1.1.  Almennar upplýsingar 
 

1.1.a.  Nafn:  Svavar Valtýsson  1.1.b.  Kennitala:   

1.1.c.  Nafn bæjar/lögbýlis:  Áreyjar 1.1.d.  Sveitarfélag:  730 Reyðarfjörður 

1.1.e.  Nafn vatnsfalls (og vatnsfalls er það fellur í):  Hjálpleysa, fellur í Fagradalsá 

 
 
1.2.  Vatnsréttindi 
 

1.2.a.  Eru vatnsréttindi óskipt á forræði umsækjanda ?  Já 

1.2.b.  Ef ekki, hverjir aðrir deila vatnsréttindum (bæjarnafn/nöfn)? 

 
 
1.3.  Stutt lýsing á aðstæðum 
 

1.3.a.  Áætluð hæð inntaks:  270                                                                                                  (m.y.s.) 

1.3.b.  Áætluð hæð frárennslis úr virkjun:  60                                                                            (m.y.s.) 

1.3.c.  Inntaksaðstæður:  Í gili, á flötu landi 1.3.d.  Pípuleið:  Grýtt, slétt, um 1,5 km 

1.3.e.  Áætluð rafmagnsframleiðsla:       a)  Til eigin nota:                                                              (kW) 

                                                     b)  Til sölu í almenningsveitu:  3-400                            (kW) 

1.3.f.  Tenging; fjarlægð í næstu 3-fasa línu:  2                                                                                (km) 

 
 
1.4. Vitneskja um rennsli 
 

1.4.a.  Ein eða fleiri stakar rennslismælingar ?  

1.4.b.  Mælistífla, hve lengi í rekstri ? 

1.4.c.  Annað, sem talið er skipta máli: 
 
 
Undirritaður sækir hér með um styrk iðnaðar- og viðskiptaráðuneytis til frumathugunar á aðstæðum fyrir 
vatnsaflsvirkjun á framangreindum stað og felur Atvinnuþróunarfulltrúa fjórðungsins fullt umboð til að annast 
milligöngu í því sambandi.  Frumathugun innifeli úttekt á fyrirliggjandi gögnum, heimsókn sérfræðings frá 
Vatnamælingum Orkustofnunar til athugunar á aðstæðum og leiðbeininga um nauðsynlega frekari gagnaöflun, svo sem 
rennslismælingar, ásamt skriflegri greinargerð.  Undirritaður skuldbindur sig til að greiða XX % af kostnaði við slíka 
frumathugun, eða allt að kr. 50.000 á VSK, hvor upphæðin sem er lægri.  Einnig skuldbindur undirritaður sig til að skila 
upplýsingum um vatnshæð og rennsli, sem kunna að safnast við kvarða og mælistíflur á hans vegum, til varðveislu hjá 
Vatnamælingum Orkustofnunar, þannig að þær nýtist áfram við grundvallarrannsóknir í almannaþágu. 
 

Undir þetta ritar:  Svavar Valtýsson Staður og dagsetning: 

Vottur:  Ásmundur Svavarsson Kennitala:  201176-4769 

Vottur:  Ágúst H. Sæmundsson Kennitala:  180369-3419 

2.  UPPLÝSINGAR UM VATNSFALL 
 
Upplýsingar fengnar úr gagnagrunni Vatnamælinga: 
 
Heiti vatnsfalls:  Hjálpleysuá 
Vatnsfallsnúmer:  12109 
Hérað:  Reyðarfjörður 
Lengd vatnsfalls: X 
Flatarmál vatnasviðs:   X   
Hæð ósa:  X 
Fjarlægð ósa frá sjó:  X 
Aðalvatnsfall:  Sléttuá, vatnsfallsnúmer 404 
Rennur í vatnsfall:  Fagradalsá, vatnsfallsnúmer 405 
 
Greinargerð frá skoðunarferð að Hjálpleysu þann 22. nóv. 2002 er að finna í viðauka I. 
 
 
 

3.  UPPLÝSINGAR UM RENNSLISMÆLINGAR 
 
Engar fyrirliggjandi rennslismælingar eða vatnafræðilegar athuganir. 
 
 
 

4.  JARÐ- OG VATNAJARÐFRÆÐILEGAR UPPLÝSINGAR 
 
Eftirfarandi kafli, texti og teikningar, er tekinn úr skýrslu Árna Hjartarsonar o.fl. (1981) og 
inniheldur almennar jarð- og vatnafræðilegar lýsingar á Reyðarfirði.  Þar sem svæðið, sem 
til umfjöllunar í kaflanum er, er mun stærra en vatnasvið Hjálpleysu sjálfrar gefur auga 
leið að hluti textans veitir takmarkaðar upplýsingar um virkjunarmöguleika hennar.  Með 
heildar jarð- og vatnafræðilega yfirsýn svæðisins í huga var samt ákveðið að birta kaflann 
nánast í heild sinni. 
 
 
4.1. Reyðarfjörður 
 
4.1.1. Jarðfræði – jarðsaga 
Fyrir botni Reyðarfjarðar renna margar smáár til sjávar.  Í samvinnu hafa þær myndað 
víðáttumikið sléttlendi í fjarðarbotninum.  Miklir malarhjallar eru einnig í 
fjarðarbotninum, svo sem Oddnýjarheiði utan við Búðará og Búðamelur innan árinnar, 
miklir hjallar milli Geithúsaár og Sléttuár og einnig eru samfelldir hjallar frá Áreyjum og 
út að Stuðlaá.  Hjallarnir eru nokkuð misháir, um 40 m við Búðará en 50 – 60 m innan við 
Geithúsaá.  Við Áreyjar eru þeir um 50 m (sjá mynd 5).  Töluverð malartekja er í 
hjöllunum, einkum í Oddnýjarheiði og innan við Geithúsaá.  Efnið er sendin möl, sem vel 
er fallin í steypu. 

Mynd 3:  Smájöklaskeið og Daljöklaskeið á 
Austurlandi (Árni Hjartarson o.fl., 1981) 

Mynd 1:  Árleg meðalúrkoma, afrennsli og 
gnóttargufun á Austurlandi (Árni Hjartarson o.fl., 

1981) 

Mynd 2:  Vatnajarðfræðileg svæðaskipting 
Austurlandskjördæmis og ástand neysluvatns-

mála (Árni Hjartarson o.fl., 1981) 

Mynd 4:  Stefna berghlaupa á Austfjörðum 
(Árni Hjartarson o.fl., 1981) 

Mynd 5:  Reyðarfjörður – laus jarðlög 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
Tafla 1:  Skýringar við kort / mynd 5 

Oft er það svo að neðri hluti fornra sjávarhjalla er gerður úr hreinum leir (t.d. í Vopnafirði) 
eða að efni þeirra er meira eða minna leirborið (t.d. í Norðfirði).  Í Reyðarfirði virðist leir 
vera með minnsta móti.  Í hjöllum við Njörvadalsá er þó þykkt lag af hvarfleir og efnið í 
hjöllunum milli Áreyja og Stuðlaár virðist nokkuð leirborið.  Út með Reyðarfirði eru víða 
hjallar svo sem við Hrúteyri og Holtastaðaeyri og við Eyrará.  Allir eru þessir hjallar um 
40 m yfir sjávarmáli. 
 
Uppi á dal upp með Búðará eru hjallar og eyrar í um 160 m.y.s.  Þarna hefur í eina tíð 
staðið uppi vatn í dalnum en bergþröskuldur í dalsmynninu hefur seinna grafist sundur og 
vatnið ræst fram.  Jökulruðningur og jökulgarðar eru fremur lítið áberandi við 
Reyðarfjörð.  Í Fagradalsmynni eru jökulgarðar sem virðast myndaðir af smájökli sem 
komið hefur niður með Hjálpleysuá.  Á hjallanum milli Geithúsaár og Sléttuár örlar á 
jökulgarði hálfkaffærðum í setið.  Út við Eyrará og hjá Gripalda eru garðar, sem lítið hafa 
verið skoðaðir.  Þeir virðast myndaðir af jökli, sem komið hefur úr Eyrardal, eða niður 
með Þrígiljum. 
 
Öll þessi jöklaummerki bera svip smájöklaskeiðs sem orðið hefur eftir hæstu sjávarstöðu, 
nema garðurinn kaffærði innan við Geithúsaá.  Hann virðist eldri en hæsta sjávarstaða. 
 
 

Nafn og staður Fallhæð 
(m) 

Hlauplengd 
(m) 

Flatarmál 
(km2) 

Aths. 

Berghlaup á Hólmanesi 100 250 0,1 Nær í sjó 
Hlaup úr Teigagerðistindi 400 750 0,25  
Biskupshlaup á Fagradal 500 1200 0,1 Skv. Ó.J. 
Smáhlaup innan Nónbotna 250 900 0,2  
Nónbotnar 700 2000 2,1 3 hlaup 
Hlaup úr Múla 250 700 0,1  

Tafla 2:  Berghlaup í Reyðarfirði 
 
 
4.1.2. Vatnafar 
Í Reyðarfirði er hvergi umtalsvert grunnvatnsrennsli nema í dalfyllunni fyrir 
fjarðarbotninum.  Þar virðist vera dágóð lekt og koma þar fram lindir á stöku stað.  
Borhola vatnsveitu Reyðarfjarðar við Njörvadalsá hefur gefið góða raun.  Athyglisvert er 
hve ólíkar þessar eyrar eru eyrum Norðfjarðarár.  Þarna virðist auðvelt að auka vatnsnámið 
til mikilla muna.  Því fylgir þó sá ókostur að það þarf að dæla hverjum dropa.  Lindavatn, 
sem hægt væri að ná sjálfrennandi til staðarins, virðist ekki vera til staðar í neinu 
umtalsverðu magni.  Lindir eru að vísu hér og þar í urðinni upp í Nónbotnum en þær eru 
bæði dreifðar og smáar. 

5.  MIKILVÆGAR STAÐSETNINGAR 
 

Staðar- Gæði 

heiti Gr. N Mín. N Gr. V Mín. V X Y hnita

Fyrirhugað 
stíflustæði

65° 02.536' 14° 22.278' 717832 512659 +

Fyrirhugaður 
kvarðastaður

65° 02.043' 14° 20.817' 719043 511830 +

Bærinn Áreyjar 65° 01.631' 14° 21.178' 718816 511046 0

Gæði hnita: + : GPS-staðsetningarpunktur

0 :  Nákvæmt af korti (50-100 m óvissa)

- :  Ónákvæmt af korti (> 100 m óvissa) 

Landfræðileg hnit (Hjörsey) Lamberthnit (Ísnet93)

 
Tafla 3:  Mikilvægar staðsetningar við Hjálpleysu 

 
 

6.  LJÓSMYNDIR ÚR SKOÐUNARFERÐ 22. NÓV. 2002  
 
 

  Mynd 6:  Horft út Reyðarfjörð 
 

  Mynd 7:  Neðan stíflustæðis 

  Mynd 8:  Stíflustæði 
 

  Mynd 9:  Stíflustæði 
 

  Mynd 10:  Fyrirhugað stíflustæði 
 

  Mynd 11:  Fyrirhugað stíflustæði 

Stíflustæði 

  Mynd 12:  Horft niður frá stíflustæði 
 

  Mynd 13:  Ofan kvarða 
 

  Mynd 14:  Kvarði 
 

  Mynd 15:  Kvarðastaður 

  Mynd 16:  Kvarðastaður 
 

  Mynd 17:  Yfirlitsmynd 
 

  Mynd 18:  Yfirlitsmynd 

7.  FRUMATHUGUN Á VIRKJUN HJÁLPLEYSUÁR Í REYÐARFIRÐI 
 
7.1.  Inngangur  
Efni þessa kafla er frumathugun á hagkvæmni smávirkjunar í Hjálpleysuá í Reyðarfirði. Í 
frumathugun felst að kannaðir eru helstu þættir sem skipta máli fyrir það hvort 
grundvöllur er fyrir byggingu virkjunar. Þau atriði sem afstaða var tekin til eru: 
 

• Vatnsrennsli, vatnasvið, staðhættir, fyrirkomulag 
• Uppsett afl, ráðstöfun orku 
• Gróft mat á stofnkostnaði og hagkvæmni 

 
Afl virkjunar fer eftir fallhæð og rennsli, en raforkuframleiðslan er háð því hvernig rennsli 
breytist yfir árið. Hagkvæmni virkjunarkosts ræðst af raforkuframleiðslu, rekstraröryggi 
og orkuverði en einnig stofnkostnaður, fjarlægð frá dreifikerfi og fleiri atriði hafa áhrif.   
 
Mat á vatnsrennsli getur talist sæmilega nákvæmt, en fyrirkomulag virkjunar, uppsett afl 
og fallhæð verður að skoðast sem einungis gróf áætlun. Við mat á uppsettu afli er ekki gert 
ráð fyrir möguleika á miðlun rennslis, og lagt er til að virkjað rennsli sé lægsta 
sólarhringsmeðalrennsli í meðalári.  
 
Gert er ráð fyrir að inntak virkjunar yrði staðsett í mynni Hjálpleysuárdals í um 300 m y.s. 
og vatn leitt í háþrýstipípu niður að stöðvarhúsi sem yrði staðsett í um 90 m y.s. Uppsett 
afl yrði um 100 kW.  
 
 
7.2. Fyrirliggjandi gögn  
Rennsli Hjálpleysuár hefur verið mælt nokkrum sinnum með yfirborðsmælingu, sem hefur 
lægst gefið um 60 – 80 l/s. Nákvæmari mælingar hafa ekki verið gerðar á rennsli árinnar. 
Flatarmál vatnasviðs Hjálpleysuár við ármót Fagradalsár er 8,3 km2, en flatarmál 
vatnasviðsins við fyrirhugað inntak virkjunar er 7,5 km2.  
 
Til þess að fá sæmilega glögga mynd af rennsli til hugsanlegrar virkjunar er nauðsynlegt 
að hafa upplýsingar um rennsli árinnar í langan tíma, oft er talað um a.m.k. 2 ár. Þar sem 
upplýsingar vantar er stundum hægt að yfirfæra mælingar í nálægri á og fæst þannig oft 
ágætt mat á líklegu rennsli. Forsenda fyrir því að þetta gangi er að vatnasviðin séu 
vatnafræðilega lík og að úrkomumagn sé svipað. Gilsá í Skriðdal rennur af jarðfræðilega 
nokkuð áþekku svæði og Hjálpleysuá, og úrkomumagn er nokkuð svipað, þ.a. ákveðið var 
að nota hana til að spá fyrir um rennsli Hjálpleysuár. Samfelld rennslisgögn frá 
mælistöðinni í Gilsá ná yfir tímabilið 1961 – 1986.  
 
Mynd 19 sýnir langæislínur afrennslis Gilsár. Það eru u.þ.b. helmings líkur á að afrennslið 
lendi fyrir ofan eða neðan rauðu heildregnu línuna eitthvert tiltekið vatnsár, og það má 
gera ráð fyrir að afrennslið lendi rétt fyrir utan rauðu strikalínurnar einu sinni á tuttugu ára 
fresti að meðaltali. Afrennsli verður venjulega lægst seinni hluta vetrar, fer að jafnaði 
niður í um 9,3 l/s·km2 af vatnasviði Gilsár, en niður fyrir 6 l/s·km2 í þurrum árum. Skv. 
þessu eru líkur á að lægsta rennsli Hjálpleysurár við inntak fyrirhugaðrar virkjunar sé 69 
l/s í meðalári, en fari niður í um 42 l/s í þurrum árum. Þetta virðist koma nokkuð vel heim 
og saman við rennslismælingarnar.  

Mynd 19: Langæislína Gilsár í Skriðdal, vhm 93. Mælt rennsli 1961 – 1986 

 
 
7.3.  Fyrirkomulag virkjunar  
 

 
Mynd 20: Mögulegt fyrirkomulag virkjunar í Hjálpleysuá 

 
Mynd 20 sýnir tillögu að fyrirkomulagi virkjunar í Hjálpleysuá. Gert er ráð fyrir að 
inntaksmannvirki yrði reist í 300 m y.s. Frá inntaki yrði vatn leitt um 200 – 300 m í 
lágþrýstipípu utan í hlíðinni, en 1000 – 1200 m leið í háþrýstipípu niður að stöðvarhúsi í 
90 m y.s. Fallhæð skv. þessari tillögu er 210 m. Inntak þarf að hanna með þeim hætti að 
það haldist opið í frostum að vetri, en jafnframt að það stíflist ekki af aurburði í 

leysingum. Þetta er sérstaklega mikilvægt þar sem árfarvegurinn er mjög brattur og 
inntakið er staðsett í talsvert mikilli hæð yfir sjó. Með þessu er reynt að koma í veg fyrir 
rekstrarerfiðleika sem tryggir að rekstrarkostnaður fari ekki úr böndum.  
 
 
7.4.  Uppsett afl og raforkuframleiðsla  
Heppileg tilhögun á virkjun er að lágmarka þann tíma sem raforkuframleiðsla stöðvast 
vegna vatnsskorts. Þar sem ekki er gert ráð fyrir miðlun, er hönnunarrennsli ákveðið 69 
l/s, og uppsett afl verður þá 102 kW. Með þessu er tryggt að virkjunin vinni á fullum 
afköstum allan ársins hring í meðalári, en hætta er á að framleiðslan detti niður í allt að 2 – 
3 vikur í þurrari vatnsárum. Við nánari útfærslu á virkjun þarf að taka afstöðu til þess 
hvaða hönnunarrennsli hámarkar hagkvæmni en tryggir jafnframt nauðsynlegt 
rekstraröryggi. Tafla 4 er yfirlit yfir raforkuframleiðsluna í meðalári og miklu þurrkaári. 
 
 

hluti árs %

rennsli við 
inntak 

m3/s

virkjað 
rennsli 

m3/s
afl frá 

virkjun kW

raforku 
framleiðsla 

kWh

rennsli við 

inntakm3/s

virkjað 
rennsli 

m3/s
afl frá 

virkjun kW

raforku 
framleiðsla 

kWh

0 3,8 0,069 102 1,8 0,069 102

10 0,96 0,069 102 89554 0,64 0,069 102 89554

20 0,70 0,069 102 179109 0,52 0,069 102 179109

30 0,54 0,069 102 268663 0,40 0,069 102 268663

40 0,40 0,069 102 358218 0,29 0,069 102 358218

50 0,30 0,069 102 447772 0,22 0,069 102 447772

60 0,23 0,069 102 537326 0,16 0,069 102 537326

70 0,18 0,069 102 626881 0,13 0,069 102 626881

80 0,14 0,069 102 716435 0,10 0,069 102 716435

90 0,11 0,069 102 805990 0,078 0,069 102 805990

100 0,069 0,069 102 895544 0,042 0,042 62 882198

meðalár þurrt ár

 
Tafla 4: Yfirlit yfir raforkuframleiðslu Hjálpleysuárvirkjunar 

 
 
7.5 Tenging við dreifikerfi RARIK  
Það gæti verið mögulegt að tengjast 66 kV háspennulínu sem liggur í um 3 – 4 km 
fjarlægð frá virkjuninni, og selja þannig raforku inn á dreifikerfi RARIK. RARIK hefur 
markað sér stefnu varðandi orkukaup frá litlum vatnsaflsvirkjunum, og er meginstefnan 
eftirfarandi (sbr. bæklinginn ,,Litlar vatnsaflsvirkanir”, 2003): 
 

• Allur kostnaður af tengingu við fyrirliggjandi dreifikerfi greiðist af virkjunaraðila 
• Árlegur rekstrarkostnaður af tengingu greiðist af virkjunaraðila 
• Orkukaup frá smávirkjun verða að leiða til a.m.k. sambærilegs sparnaðar í 

orkukaupum annars staðar 
• Búnaður virkjunar og samrekstur hennar við kerfi RARIK skal vera skv. kröfum 

Löggildingarstofu og uppfylla tæknilega tengiskilmála og tengireglur RARIK 

7.6.  Hagvæmni  
Erfitt er að meta stofnkostnað virkjunar nákvæmlega á þessu stigi, og hér er einungis reynt 
að fá mat á líklegri stærðargráðu með því að gera ráð fyrir um 0,15 - 0,20 Mkr/kW fyrir 
dæmigerða virkjun. Skv. þessu gæti kostnaður við byggingu virkjunar í Hjálpleysuá verið 
á bilinu 15,3 – 20,4 Mkr. Til viðbótar bætist kostnaður vegna tengingar inn á dreifikerfi 
RARIK, sem gróflega áætlað gæti verið nálægt 1 Mkr/km eða allt að 4 Mkr. 
Heildarstofnkostnaður gæti því verið á bilinu 19 – 24 Mkr. Gert er ráð fyrir að hægt yrði 
að taka að láni 80% af stofnkostnaðinum, en afgangurinn yrði fjármagnaður með styrkjum 
og eigin framlagi virkjunaraðila, vinnu, tækjum o.fl. Ef vaxtastigið er 8% verður 
fjármagnskostnaður á bilinu 1,3 - 1,6 Mkr/ár. Árlegur rekstrarkostnaður virkjunar gæti 
verið nálægt 2,5% af byggingarkostnaði eða um 0,38 – 0,51 Mkr/ár. Framleiðslukostnaður 
á raforku yrði þá á bilinu 1,7 – 2,1 Mkr/ár eða um 1,88 – 2,40 kr/kWh. Tafla 5 er yfirlit 
yfir helstu kennistærðir virkjunar í Hjálpleysuá.  
 

Flatarmál vatnasviðs Stofnkostnaður
Hjálpleysuá við ármót 8,3 km2 einingarverð virkjunar 0,2 Mkr/kW

áætlað virkjað vatnasvið 7,5 km2 kostnaður við virkjun 20,4 Mkr
kostnaður við tengingu RARIK 4,0 Mkr

Rennslisspá stofnkostnaður K0 24,4 Mkr

2Q100 0,069 m3/s
20Q100 0,042 m3/s Eigið framlag, styrkir etc. 20% af K0 4,9 Mkr

2Q95 0,093 m3/s Lán 19,5 Mkr
meðal 0,473 m3/s

mv. lægstu mælingu í Hjálpleysuá 0,060 m3/s Fjármagnskostnaður
vaxtastig 8%

Hönnunarrennsli virkjunar Q 0,069 m3/s lánstími 40 ár
jafngreiðslustuðull 0,084

Fallhæð greiðslubyrði 1,6 Mkr/ár
hæð inntaks 300 m

hæð frárennslis 90 m Rekstrarkostnaður
virkjuð fallhæð H 210 m 2,5% af stofnkostnaði virkjunar 0,51 Mkr/ár

Uppsett afl Framleiðslukostnaður
P = 7*Q*H 102 kW 2,1 Mkr/ár

hugmynd virkjunaraðila 300 kW 2,40 kr/kWh

Orkuframleiðsla Gjaldskrá LV 1/2003
hámark 895544 kWh/ár sumarorka 1,30 kr/kWh
meðalár 895544 kWh/ár vetrarorka 2,61 kr/kWh
þurrt ár 882198 kWh/ár áskriftarafl 10457 kr/kW

Orkusala til RARÍK
Áskriftarafl 83.71% af P 0,89 Mkr/ár
Sumartaxti 5 mán á ári 0,49 Mkr/ár
Vetrartaxti 7 mán á ári 1,4 Mkr/ár

Alls 2,7 Mkr/ár  
Tafla 5:  Helstu kennistærðir virkjunar í Hjálpleysuá 

 
Ef miðað er við að öll orkuframleiðslan yrði seld til RARIK og að gerður yrði 
áskriftaraflssamningur má fá hugmynd um mögulegar tekjur. RARIK greiðir fyrir 
áskriftarafl, sumarorku (maí til sept.) og vetrarorku skv. gjaldskrá Landsvirkjunar. Til 
viðbótar áskriftarafli ber orkusala að afhenda yfirafl, 16,29% af markafli, þ.e. áskriftarafl 
yrði 85 kW. Skv. þessu gæti orkusala til RARIK í meðalári numið um 2,7 Mkr/ár. Í 
vatnslitlum árum er orkusalan nokkru minni og auk þess mun nokkur kostnaður falla til 
þar sem ekki verður unnt að uppfylla að öllu leyti orkusölusamning. Einnig mun einhver 
kostnaður falla til árlega vegna tengingar inn á dreifikerfi RARIK. 

7.7.  Samantekt  
Ofangreind athugun bendir til þess að unnt sé að reisa um 100 kW rennslisvirkjun í 
Hjálpleysuá. Stærri virkjun mundi krefjast miðlunar á vatnsrennsli, sem líklega yrði erfitt 
og dýrt að koma við. Athugun leiðir í ljós að framleiðslukostnaður gæti verið á bilinu 1,88 
– 2,40 kr/kWh sem er sennilega of mikið til þess að vera hagkvæmt til sölu inn á 
almenningsveitu. Minni virkjun, t.d. 15 – 25 kW, ætluð eingöngu til einkanota gæti hins 
vegar verið heppilegur kostur, þar sem í því tilviki sparast tengikostnaður inn á 
dreifikerfið. Stærri virkjun mundi aftur á móti krefjast miðlunar á vatnsrennsli sem ekki er 
athugað nánar hér. 

               Hjálpleysuá; Reyðarfjörður 
 
Föstudaginn 22. nóvember var Svavar Valtýsson Áreyjum í Reyðarfirði heimsóttur og gengið með 
honum upp að fyrirhuguðu stíflustæði í Hjálpleysuá í tæplega 300 metra hæð yfir sjó í mynni 
dalsins, sjá mynd 1.  GPS- hnit: 65° 02,536´ n.br og 14° 22,278’ v.l. 

 
Áætlun Svavars er að virkja rúmlega 210 metra fall í Hjálpleysuánni og helst að selja um 300 kW 
að öllu jöfnu til rafveitu Reyðarfjarðar. Svavar getur hugsanlega sett upp virkjun í Áreyjardal og 
fengið þar viðbótarrafmagn þegar lítið er í Hjálpleysuánni. Hann og hans fjölskylda hafa gert 
nokkrar rennslismælingar bæði á stíflustæði og nálægt kvarðastað. Til mælinga á hraða vatnsins 
hafa þau notað kiwi, mandarínu eða klementínu. Kiwið hefur komið verst út þar sem það flýtur ekki 
nægilega létt í vatninu, en mæling með kiwi á kvarðastað gaf lægst um 60 l/s, en lægsta mæling 
nálægt stíflustæði var 80 l/s og var þá notuð mandarína eða klementína. 
 
Ágætt er að setja kvarða í ána um 100 m ofan ármóta hennar og ???? sjá mynd 2. GPS-hnit 64° 

02,043’ n.br og 14° 20,817 v.l.  Klettur á hægri bakka árinnar skagar út í ána og er smá hylur undan 
og neðan hans. Kvarðinn verður í góðu vari og aðdýpi er ágætt. Svavar ætlar að setja upp kvarðann 
sjálfur við fyrsta tækifæri og byrja að lesa af honum sem fyrst. Umtalsverður fjöldi er af 
smálækjum í dalsmynninu og koma þeir undan klettabelti og renna ofan í urð neðan þess og koma 
síðan upp á yfirborðið á brúninni. Einn slíkur sést vel á mynd 2, en tekið skal fram að mikið vatn 
var á ferðinni eftir undangengnar rigningar. 
 
Kostnaður við rennslismælingar á stíflustæði og við kvarðastað, þegar búið væri að moka ána upp 
og einn mælingamaður kæmi frá Egilsstöðum gæti orðið eitthvað nálægt eftirfarandi : 
 
Akstur til og frá Egilsst.  1 klst á 5222 kr /klst vaskur 24,4 %                              =  6.501 kr. 
Vinna við rennslismælingar 4 klst á 5222 kr/klst  vaskur 24,5%                         = 26.006 kr. 
Bíll ZU-944  0,3 dagar á 20.164 kr/ dag  vaskur 24,5%                                       =   7.531 kr. 
Innivinna, úrvinnsla og greinargerð 2 klst á 5222 kr/klst  +24,5%                      = 13.003 kr. 

Samtals : 53.041 kr. 

              Mynd 1 

 

 
              Mynd 2 

 

Kvar

Fyrirhugað 
stíflustæði 




